
Suppliment tal-Gazzetta tal-Gvern ta’ Malta Nru. 18,463, 7 ta’ Awissu, 2009
                                                          Taqsima  B
____________________________________________________________________

A.L. 227 ta’ l-2009

ATT DWAR IL-KUMMERĊ BANKARJU 
(KAP. 371)

Regolamenti ta’ l-2009 li jemendaw ir-Regolamenti dwar 
Skema ta’ Kumpens lid-Depożitant

BIS-SAĦĦA tas-setgħat mogħtija bl-artikoli 3 u 28A ta’ l-Att 
dwar il-Kummerċ Bankarju, il-Ministru tal-Finanzi, l-Ekonomija u 
Investiment, fuq il-parir ta’ l-Awtoritá għas-Servizzi Finanzjarji ta’ 
Malta, għamel ir-regolamenti li ġejjin:

1.  (1)  It-titolu ta’ dawn ir-regolamenti hu Regolamenti 
ta’ l-2009 li jemendaw ir-Regolamenti dwar Skema ta’ Kumpens 
lid-Depożitant, u għandhom jinqraw u jiftiehmu ħaġa waħda mar- 
Regolamenti ta’ l-2003 dwar Skema ta’ Kumpens lid-Depożitant, 
hawn iżjed ’il quddiem imsejħa “ir-regolamenti prinċipali”.

(2)  L-gћan ta’ dawn ir-regolamenti hu sabiex tiġi 
implimentata d-Direttiva 2009/14/KE tal-Parlament Ewropew 
u tal-Kunsill tal-11 ta’ Marzu 2009 li temenda d-Direttiva 94/19/
KE dwar skemi ta’ garanziji ta’ depożiti gћar-rigward tal-livell ta’ 
kopertura u d-dewmien fil-ћlas.

2.  Fir-regolament 1A tar-regolamenti prinċipali, minflok il-
kliem “dwar skemi ta’ garanziji ta’ depożiti,”, gћandhom jidћlu 
l-kliem, “dwar skemi ta’ garanziji ta’ depożiti, kif emendata bid-
Direttiva 2009/14/KE tal-Parlament Ewropew u tal-Kunsill tal-
11 ta’ Marzu 2009, hawn iżjed ’il quddiem f’dawn ir-regolamenti 
msejћa d-Direttiva,”.

3.  Fir-regolament 2 tar-regolamenti prinċipali, minnufih 
wara t-tifsira “parteċipant”, gћandha tiżdied din it-tifsira ġdida li 
ġejja:

“ “Riżerva ta’ Skemi ta’ Garanziji ta’ Depożiti” gћandu 
jkollha l-istess tifsira bћal dik mogћtija lilha fil-paragrafu 5 
tat-Tieni Skeda li tinsab mar-regolamenti prinċipali;”.

Titolu u skop.

A.L. 369 ta’ l-2003.

Jemenda r-regolament  
1A tar-regolamenti 
prinċipali.	

Jemenda r-regolament  
2 tar-regolamenti 
prinċipali.

	 4.  Ir-regolament 6 tar-regolamenti prinċipali gћandu jiġi 
emendat kif ġej:

(a)  fis-subregolament (3) tiegћu, minflok il-kliem “taћt 
kull xorta ta’ pattijiet li jqis xierqa, b’dan iżda li dan is-self 
ma jaqbiżx it-30 fil-mija tal-valur ta’ l-assi nett ta’ l-Iskema.”, 
gћandhom jidћlu l-kliem “taћt kull xorta ta’ pattijiet li jqis 
xierqa.”;

(b)  is-subregolament (5) tiegћu gћandu jiġi enumerat 
mill-ġdid bћala s-subregolament (6); u

(ċ)  minnufih wara s-subregolament (4) tiegћu, gћandu 
jiżdied dan is-subregolament ġdid li ġej:

“(5)  Il-Kumitat ta’ Tmexxija gћandu jiżgura 
li l-Iskema twettaq provi regolari tas-sistemi interni 
tagћha.”.

5. Is-subregolament (2) tar-regolament 8 tar-regolamenti 
prinċipali gћandu jiġi emendat kif ġej:

(a)  minflok il-kliem “fuq it-tћaddim ta’ l-Iskema fi 
żmien tliet xhur mill-gћeluq tas-sena finanzjarja ta’ l-Iskema.”, 
gћandhom jidћlu l-kliem “fuq it-tћaddim ta’ l-Iskema fi żmien 
ћames xhur mill-gћeluq tas-sena finanzjarja ta’ l-Iskema.”;

(b)  fil-paragrafu (a) tiegћu, minflok il-kliem 
“immedjatament qabel; u”, gћandhom jidћlu l-kliem 
“immedjatament qabel;”;

(ċ)  il-paragrafu (b) tiegћu gћandu jiġi enumerat mill-
ġdid bћala l-paragrafu (ċ); u

(d)  minnufih wara l-paragrafu (a) tiegћu, gћandu 
jiżdied dan il-paragrafu ġdid li ġej:

“(b) dikjarazzjoni li tkun turi r-riżultati ta’ provi 
regolari ta’ sistemi interni li jitwettqu mill-Iskema; u”.

6.  Ir-regolament 11 tar-regolamenti prinċipali gћandu jiġi 
emendat kif ġej:

(a) fis-subregolament (4) tiegћu, minflok il-kliem 
“il-Kumitat ta’ Tmexxija gћandu jiddetermina l-obbligi u 

Jemenda r-regolament  
6 tar-regolamenti 
prinċipali.

Jemenda r-regolament 
8 tar-regolamenti 
prinċipali.

Jemenda r-regolament  
11 tar-regolamenti 
prinċipali.

l-kondizzjonijiet kollha relattivi tal-parteċipant ġdid kif 
imniżżlin fit-Tielet Skeda.”, gћandhom jidћlu l-kliem “din 
gћandha tћallas il-kontribuzzjonijiet u tistabbilixxi Riżerva 
bil-mod stabbilit fit-Tieni Skeda li tinsab ma’ dawn ir-
regolamenti.”; u

(b) minnufih wara s-subregolament (4) tiegћu gћandu 
jiżdied dan is-subregolament ġdid li ġej:

“(5) Fil-każijiet imsemmija fis-subregolamenti 
(1) sa (4) ta’ dan ir-regolament, l-Iskema gћandha 
tikkoopera ma’ skemi bћal dawk li jkunu ġew imwaqqfin 
f’xi pajjiż ieћor.”.

7.  Fis-subregolament (1) tar-regolament 13 tar-regolamenti 
prinċipali, minflok il-kliem “fi żmien wieћed u gћoxrin ġurnata 
mill-okkorrenza taċ-ċirkostanza.”, gћandhom jidћlu l-kliem “kemm 
jista’ jkun malajr u f’kull każ mhux iżjed tard minn ћamest ijiem 
tax-xogћol wara li l-ewwel  tkun ġiet sodisfatta li istituzzjoni ta’ 
kreditu tkun naqset milli tћallas lura depożiti li jkunu dovuti u li 
jistgћu jitћallsu.”.

8.  Ir-regolament 14 tar-regolamenti prinċipali gћandu jiġi 
emendat kif ġej:

(a)  minflok is-subregolament (4) tiegћu, gћandu jidћol 
dan li ġej:

“(4)  Il-Kumitat ta’ Tmexxija gћandu jgћaddi biex 
iћallas kumpens gћal talbiet verifikati fi żmien gћoxrin 
ġurnata tax-xogћol mid-data tad-determinazzjoni 
mogћtija skond ir-regolament 13(1). Dan it-terminu 
jinkludi l-ġbir u t-trażmissjoni tad-data preċiża fuq id-
depożitanti u d-depożiti, li jkunu meћtieġa gћall-verifika 
tat-talbiet:

Iżda l-Kumitat ta’ Tmexxija jista’, f’ċirkostanzi 
gћalkollox eċċezzjonali u f’każijiet speċjali, japplika gћand 
l-awtorità kompetenti gћal estensjoni ta’ dan il-perjodu b’perjodu 
ieћor li ma jkunx ta’ iżjed minn gћaxart ijiem tax-xogћol.”; u

(b) minnufih wara s-subregolament (4) tiegћu, gћandu 
jiżdied dan is-subregolament ġdid li ġej:

“(5) L-istituzzjonijiet ta’ kreditu gћandhom 

Jemenda r-regolament  
13 tar-regolamenti 
prinċipali.

Jemenda r-regolament 
14 tar-regolamenti 
prinċipali.

jiżguraw li jkunu mgћammrin b’sistemi ta’ informazzjoni 
elettronika gћas-sodisfazzjon ta’ l-Iskema sabiex l-istess 
Skema tkun tista’ tipproċessa talbiet gћal kumpens minn 
depożitanti u dan f’kull żmien, sew jekk tkun saret jew 
ma saritx determinazzjoni taћt ir-regolament 13(1) ta’ 
dawn ir-regolamenti.”. 

9. Minflok ir-regolament 16 tar-regolamenti prinċipali, 
gћandu jidћol dan li ġej: 

“16.  Kull meta l-Kumitat ta’ Tmexxija jkun jidhirlu 
li l-fondi li f’xi żmien partikulari jkunu qegħdin jinżammu 
mill-Iskema ma jkunux adegwati biex il-Kumitat ta’ Tmexxija 
jeżerċita l-funzjonijiet tiegħu, il-Kumitat ta’ Tmexxija 
jista’ jitlob li ssir Kontribuzzjoni Speċjali lill-Iskema mill-
parteċipanti. Il-Kumitat ta’ Tmexxija jista’ jordna li dik il-
Kontribuzzjoni Speċjali għandha titħallas kollha kemm hi 
jew f’parti minnha minn fondi riżervati għal dan l-għan mill-
parteċipant fir-Riżerva ta’ Skemi ta’ Garanziji ta’ Depożiti 
skond it-Tieni Skeda. Dik il-Kontribuzzjoni Speċjali għandha 
titħallas lill-Iskema fi żmien għaxart ijiem tax-xogħol minn 
meta din tintalab.”.

10.  Minflok is- subregolament (1) tar-regolament 17 tar-
regolamenti prinċipali, gћandu jidћol dan li ġej: 

“(1)  L-ammont totali ta’ kumpens li jista’ jitħallas lil 
depożitant dwar id-depożiti eliġibbli ta’ dak id-depożitant 
għandu jkun ta’ 100,000 euro jew l-ekwivalenti ta’ dak 
l-ammont f’kull munita denominata.”.

11.  Fis-subregolament (1) tar-regolament 18 tar-regolamenti 
prinċipali, minflok il-kliem “tfisser ir-responsabbiltá aggregata 
totali ta’ l-istituzzjoni ta’ kreditu”, gћandhom jidћlu l-kliem “tfisser 
ir-responsabbiltá aggregata ta’ l-istituzzjoni ta’ kreditu”.

12. Minflok in-nota marġinali mar-regolament 19 tar-
regolamenti prinċipali, gћandhom jidћlu l-kliem “Kumpens li 
għandu jitħallas.”.

13.  Minflok ir-regolament 25 tar-regolamenti prinċipali 
gћandu jidћol dan li ġej:

25. (1) L-istituzzjonijiet ta’ kreditu għandhom 
jagħmlu disponibbli lil depożitanti korrenti jew 
prospettivi informazzjoni adegwata u ċara sabiex tkun 

Jemenda r-regolament 
16 tar-regolamenti 
prinċipali.

Jemenda r-regolament  
17 tar-regolamenti 
prinċipali.

Jemenda r-regolament  
18 tar-regolamenti 
prinċipali.

Jissostitwixxi n-nota 
marġinali mar-
regolament 19 tar-
regolamenti prinċipali.

Jissostitwixxi 
r-regolament 25 tar-
regolamenti prinċipali.

“Informazzjoni 
u riklami 
disponibbli.

tista’ tiġi identifikata l-iskema ta’ garanziji ta’ depożiti 
li fiha l-istituzzjoni jew il-fergħat tagħha jkunu membri 
fi ħdan xi Stat ŻEE jew kull arranġament alternattiv li 
hemm provdut dwaru fit-tieni subparagrafu ta’ l-Artiklu 
3(1) jew fl-Artiklu 3(4) tad-Direttiva. 

    (2)  Istituzzjonijiet ta’ kreditu għandhom 
ukoll jgħarrfu lil depożitanti korrenti jew prospettivi bid-
disposizzjonijiet ta’ l-iskema ta’ garanziji ta’ depożiti jew 
b’kull arranġament alternattiv li jkun japplika, inkluż 
l-ammont, l-iskop u l-kundizzjonijiet tal-kopertura 
offerta mill-Iskema. 

    (3)  Meta depożitu ma jkunx garantit bi 
skema ta’ garanziji ta’ depożiti, l-istituzzjoni ta’ kreditu 
għandha tgħarraf lid-depożitant tagħha skond dan. 

    (4)  Meta hekk jintalbu jagħmlu, 
istituzzjonijiet ta’ kreditu għandhom ukoll jagħmlu 
disponibbli lil depożitanti korrenti informazzjoni fuq il-
kundizzjonijiet biex jirċievu kumpens u l-formalitajiet li 
għandhom isiru sabiex jinkiseb kumpens mill-Iskema.

    (5)  Kull informazzjoni għandha tintgħamel 
disponibbli b’mod li jiftiehem sew malajr.

    (6)  L-istituzzjonijiet ta’ kreditu għandhom 
jiżguraw li kull informazzjoni fuq il-protezzjoni ta’ 
depożitanti u li tiġi provduta f’riklami għandha tkun 
ristretta għal referenzi għal skema ta’ protezzjoni ta’ 
depożiti li l-istituzzjoni ta’ kreditu tkun tappartjeni 
għaliha.

    (7)  L-awtoritá kompetenti tista’ minn 
żmien għal żmien, u iktar minn hekk, tispeċifika kull 
informazzjoni oħra li l-istituzzjonijiet ta’ kreditu 
għandhom jagħtu lid-depożitanti dwar l-Iskema u 
t-tħaddim tagħha, kif ukoll il-mod u kif għandha tingħata 
dik l-informazzjoni.”.

14.  Ir-regolament 35 tar-regolamenti prinċipali gћandu jiġi 
enumerat mill-ġdid bћala r-regolament 37 tiegћu.

15.  Minnufih wara r-regolament 34 tar-regolamenti 
prinċipali gћandhom jiżdiedu dawn ir-regolamenti 35 u 36 ġodda 
li ġejjin:

Jenumera mill-ġdid 
ir-regolament 35 tar-
regolamenti prinċipali.

Iżid ir-regolamenti 
35 u 36 ġodda mar-
regolamenti prinċipali.

35.  (1)  L-awtoritá kompetenti u l-Iskema 
jkollhom is-setgħa li jiskambjaw kull informazzjoni 
daqstant kemm tkun meħtieġa għat-twettiq tal-
funzjonijiet u d-dmirijiet tagħhom u bi tkomplija tal-
funzjonijiet rispettivi tagħhom taħt il-liġi u għandhom 
ikunu japplikaw id-dmirijiet ta’ kunfidenzjalitá għal 
komunikazzjonijiet bħal dawk.

    (2)  Meta l-awtoritá kompetenti tintebaħ 
bi problemi f’xi istituzzjoni ta’ kreditu li x’aktarx 
jikkaġunaw l-intervent ta’ l-Iskema jew ta’ skemi bħal 
dawk f’xi pajjiż ieħor, hija għandha minnufih tgħarraf lil 
dawk l-iskemi b’dawn il-problemi. 

36.  Il-Ministru responsabbli għall-finanzi 
għandu jgħarraf lill-Kummissjoni Ewropea u lill-
Kumitat Bankarju Ewropew jekk ikunx bi ħsiebu 
jibdel l-iskop jew il-livell ta’ kopertura għal depożiti 
u dwar kull diffikultá li jiltaqa’ magħha meta jkun 
qiegħed jikkoopera ma’ Stati Membri oħra. L-awtoritá 
kompetenti u l-Iskema għandhom jgħarrfu lil dak il-
Ministru b’kull diffikultá li jista’ jkollhom.”.

16.  Minflok it-Tieni Skeda li tinsab mar-regolamenti 
prinċipali gћandu jidћol dan li ġej:

“ IT-TIENI SKEDA

Kontribuzzjonijiet skond ir-regolament 12

1.  Kontribuzzjonijiet għall-Iskema

L-istituzzjonijiet ta’ kreditu kollha li jkunu qegħdin 
jipparteċipaw fl-Iskema għandhom jagħmlu kontribuzzjonijiet lill-
Iskema kif ġej: 

(a)  Kontribuzzjoni Inizjali; 
(b)  Kontribuzzjonijiet Supplementari; 
(ċ)  Kontribuzzjonijiet Speċjali.

2.  Kontribuzzjoni Inizjali

(a)  Għandha titħallas Kontribuzzjoni Inizjali minn kull 
parteċipant.  

“Skambju ta’ 
informazzjoni.

Informazzjoni 
li għandha 
tingħata mill-
Ministru.

Jissostitwixxi t-Tieni 
Skeda li tinsab mar-
regolamenti prinċipali.

(b)  Dik il-kontribuzzjoni għandha titħallas fi żmien 
30 ġurnata kalendarja mid-data meta l-istituzzjoni ta’ kreditu 
tkun dovuta tipparteċipa fl-Iskema u tikkontribwixxi għaliha:  

	 Iżda dwar parteċipanti li japplika għalihom 
it-tieni proviso mar-regolament 11 (1), dik il-
kontribuzzjoni għandha titħallas flimkien mat-talba li 
l-istituzzjoni ta’ kreditu tagħmel biex tipparteċipa fl-
Iskema. 

(ċ) L-ammont ta’ Kontribuzzjoni Inizjali għandu jkun ta’ 
€23,300 għal kull parteċipant. 

(d) Il-Kumitat ta’ Tmexxija jista’, f’konsultazzjoni 
ma’ l-awtoritá kompetenti, jipposponi parti mill-ħlas jew il-
ħlas kollu tal-Kontribuzzjoni Inizjali u jistabbilixxi skeda ta’ 
żmien għall-ħlas tiegћu. 

3.  Kontribuzzjoni Supplementari

(a)  Għandha titħallas kontribuzzjoni supplementari 
minn kull parteċipant.  

(b)  F’kull sena kalendarja (hawn iżjed ’il quddiem 
imsejħa “is-sena ta’ stima”), il-kontribuzzjonijiet 
supplementari akkumulati għal kull parteċipant għandhom 
ikunu ekwivalenti għall-valur miksub billi jiġi moltiplikat 
l-ammont ta’ depożiti eliġibbli ta’ dak il-parteċipant kif kien fi 
tmiem is-sena li tiġi minnufih qabel is-sena ta’ stima bir-rata 
perċentwali li tapplika għas-sena ta’ stima skond din it-tabella 
li ġejja:

Sena ta’ Stima				    Rata perċentwali
2009					     0.188 %
2010					     0.275 %
2011					     0.363 %
2012					     0.450 %

(ċ)  Sa mhux iżjed tard mill-1 ta’ Marzu ta’ kull 
sena, kull parteċipant għandu jiżgura li l-ħlasijiet aggregati 
li hija tħallas lill-Iskema fi jew qabel dik id-data dwar il-
kontribuzzjoni supplementari jkunu ekwivalenti għall-
ammont stabbilit fil-paragrafu (b).

(d)  Parteċipant ma jkunx eliġibbli għal ħlas lura 



B  2746 VERŻJONI ELETTRONIKA

jekk l-ammont ta’ ħlasijiet aggregati lill-Iskema dwar il-
kontribuzzjoni supplementari tiegħu tkun tammonta għal iżjed 
mir-rata perċentwali.

(e)  Il-Kumitat ta’ Tmexxija jista’ jawtorizza li 
l-kontribuzzjoni dovuta għal xi sena partikolari titħallas 
f’żewġ partijiet ugwali; jekk tingħata din l-awtorizzazzjoni, 
l-ewwel parti għandha titħallas sa mhux iżjed tard mill-1 ta’ 
Marzu ta’ dik is-sena u t-tieni parti għandha titħallas sa mhux 
iżjed tard minn sitt xhur wara. 

(f)  Fil-każ ta’ depożiti eliġibbli li jinżammu 
f’munita denominata li ma tkunx l-euro, il-Kontribuzzjoni 
Supplementari għandha tiġi kalkolata fuq l-ekwivalenti ta’ 
l-euro ta’ dawk id-depożiti eliġibbli u għandha f’kull każ 
titħallas bl-euro.

4.  Kontribuzzjoni Speċjali

(a)  Il-Kumitat ta’ Tmexxija jista’ f’kull waqt jiġbor 
kontribuzzjonijiet speċjali mingħand il-parteċipanti sabiex 
jottempera ruħu ma’ l-obbligazzjonijiet ta’ l-Iskema. 

(b)  Il-Kumitat ta’ Tmexxija jista’ jħallas lura parti minn 
dawk il-kontribuzzjonijiet speċjali jew kollha kemm huma 
li ma jkunux ġew utilizzati, jew li ma jkunux mistennija li 
jiġu utilizzati matul it-tnax-il xahar ta’ wara, lill-parteċipanti. 
M’għandu jitħallas ebda mgħax fuq Kontribuzzjonijiet 
Speċjali li jiġu mħallsa lura lill-parteċipanti. 

(ċ)  It-talba għall-ħlas ta’ kontribuzzjonijiet speċjali 
għandha ssir bil-miktub, u għandha tkun tispeċifika l-ammont 
dovut u sa meta.  

5.  Twaqqif ta’ “Riżerva ta’ Skemi ta’ Garanziji ta’ Depożiti”

(a)  Kull parteċipant għandu jistabbilixxi Riżerva ta’ 
Skemi ta’ Garanziji ta’ Depożiti (hawn iżjed ’il quddiem 
imsejħa “ir-Riżerva”) għall-ħlas tal-Kontribuzzjoni Speċjali 
tiegħu skond ir-regolament 16.

(b)  F’kull sena ta’ stima, ir-Riżerva ta’ kull parteċipant 
għandha tkun tikkonsisti f’fondi, li jkollhom valur akkumulat 

ta’ mhux inqas mill-valur miksub billi jiġi moltiplikat 
l-ammont ta’ depożiti eliġibbli ta’ dak il-parteċipant skond ma 
kien fi tmiem is-sena li tiġi minnufih qabel is-sena ta’ stima 
bir-rata perċentwali li tkun tapplika għas-sena ta’ stima skond 
din it-tabella li ġejja:

Sena ta’ stima				    Rata perċentwali
2009					     0.20 %
2010					     0.24 %
2011					     0.28 %
2012					     0.32 %

(ċ)  Il-fondi fir-Riżerva għandhom jinżammu mill-
parteċipant f’kull waqt f’assi ammissibbli, u għandhom 
jiġu mirgħuna favur l-Iskema ta’ Kumpens lid-Depożitant 
b’garanzija tal-passiv tal-parteċipant taħt ir-regolament 16 
b’ebda spiża għall-Iskema u b’sodisfazzjon sħiħ tagħha.

(d)  L-assi għandhom ikunu ammissibbli fil-kuntest tat-
tifsira tar-regolament 12 sakemm: 

(i)  mill-inqas 60% minnhom ikunu denominati 
f’euro, u mhux iżjed minn 40% minnhom ikunu 
denominati f’liri sterlini u/jew dollari Amerikani; u 

(ii)  mill-inqas 25% minnhom ikollhom żmien ta’ 
maturitá massimu ta’ mhux iżjed minn tletin ġurnata; u

(iii)  fil-każ ta’ titoli, dawn ikunu elenkati fuq 
borża ta’ investiment rikonoxxuta stabbilita fiż-ŻEE;

(iv)  meta fil-bidu ta’ xi sena kalendarja il-
valur totali tar-Riżerva ta’ parteċipant tkun iżjed minn 
€100,000, allura mill-inqas 60% mill-assi ammissibbli 
għandhom ikunu jikkonsistu f’titoli ta’ debitu maħruġin 
minn istituzzjonijiet nazzjonali jew internazzjonali, 
gvernijiet jew awtoritajiet ta’ bank ċentrali stabbiliti fiż-
ŻEE, u li għandhom credit rating fit-tul ta’ mhux inqas 
minn A; u

(v)  meta fil-bidu ta’ xi sena kalendarja il-valur 
totali tar-Riżerva ta’ parteċipant:-

(I)  ikun iżjed minn €100,000, allura mhux 
iżjed minn 40% tal-assi ammissibbli jistgħu jkunu 

jikkonsistu f’xi wieħed jew aktar minn dawn li 
ġejjin:

(a)  depożiti miżmumin ma’ bank 
stabbilit fiż-ŻEE bi credit rating fit-tul ta’ 
mhux inqas minn A, hekk li d-depożiti 
jkollhom perjodu ta’ maturitá massimu ta’ 
mhux iżjed minn tletin jum;

(b)  titoli ta’ debitu maħruġin minn 
entitá inkorporata stabbilita fiż-ŻEE hekk 
li dak it-titolu jkollu credit rating fit-tul ta’ 
mhux inqas minn AA; 

(ċ)  dawk l-assi l-oħra li jistgħu 
jiġu stabbiliti mill-awtoritá kompetenti 
f’konsultazzjoni mal-Kumitat ta’ Tmexxija.

(II) ikun daqs jew inqas minn €100,000, 
allura dawk l-assi ammissibbli għandhom ikunu 
jikkonsistu f’xi wieħed jew aktar minn dawn li 
ġejjin:

(a) titoli ta’ debiti maħruġin minn 
istituzzjonijiet nazzjonali jew internazzjonali, 
gvernijiet jew awtoritajiet ta’ bank ċentrali li 
jkunu stabbilit fiż-ŻEE, u li jkollhom credit 
rating fit-tul ta’ mhux inqas minn A;

(b) depożiti li jinżammu ma’ bank 
stabbilit fiż-ŻEE li jkollhom credit rating fit-
tul ta’ mhux inqas minn A, hekk li d-depożiti 
jkollhom perjodu ta’ maturitá massimu ta’ 
mhux iżjed minn tletin jum;

(ċ) titoli ta’ debitu maħruġin minn entitá 
inkorporata stabbilita fiż-ŻEE hekk li dak it-
titolu jkollu credit rating fit-tul ta’ mhux inqas 
minn AA; 

(d) dawk l-assi l-oħra li jistgħu 
jiġu stabbiliti mill-awtoritá kompetenti 
f’konsultazzjoni mal-Kumitat ta’ Tmexxija.

(e) L-assi ma jkunux ammissibbli fil-kuntest 

tat-tifsira tar-regolament 12 jekk:

(i) dawk l-assi jiġu ipotekati, mirgħuna 
jew xort’oħra akkreditati b’kull mod li jkun 
lil xi terza persuna, jew jekk it-trasferiment 
tagħhom jiġi xort’oħra ristrett; jew

(ii) fil-każ ta’ assi li jinkludu depożiti 
bankarji jew titoli ta’ debitu, dawk l-assi 
jsiru mal-parteċipant jew ma’ xi parti li 
jkollha x’taqsam mal-parteċipant.  Għall-
finijiet ta’ dawn ir-regolamenti, parti li jkollha 
x’taqsam għandha titfisser skond International 
Accounting Standard 24 maħruġ mill-
International Accounting Standards Board 
u kull emenda, tibdil jew sostituzzjoni of 
Standard bħal dak, jew skond dawk il-Linji 
Direttivi li jinħarġu mill-awtoritá kompetenti 
f’konsultazzjoni mal-Kumitat ta’ Tmexxija; 
jew

(iii) dawk l-assi ma jkunux 
jikkonformaw ma’ dawk il-kundizzjonijiet li 
jistgħu jiġu stabbiliti mill-awtoritá kompetenti 
f’konsultazzjoni mal-Kumitat ta’ Tmexxija.

(f) Il-valur ta’ l-assi fir-Riżerva jkun il-
valur fis-suq ta’ dawk l-assi, stabbilit skond dawk 
ir-regoli ta’ skuntjar (hawn iżjed ’il quddiem 
imsejћa “Valuation Haircuts”) skond ma 
jistgћu jiġu stabbiliti mill-Awtorità Kompetenti 
f’konsultazzjoni mal-Kumitat ta’ Tmexxija.

(g) Mal-bidu ta’ kull sena kalendarja, kull 
parteċipant gћandu jiżgura li l-valur korrenti ta’ 
l-assi fir-Riżerva ikun mill-inqas daqs il-valur 
stabbilit fil-paragrafi(b) u (f).  Jekk din il-ћtieġa ma 
tiġix sodisfatta, il-parteċipant gћandu jadotta passi 
immedjati biex iżid l-ammont ta’ l-investimenti 
mirgћuna tiegћu sa l-1 ta’ Marzu ta’ dik l-istess 
sena.

(h) Ma jistax parteċipant jgћaddi minn assi 
inkluż fir-Riżerva gћal xi assi ieћor, mingћajr il-
kunsens bil-miktub tal-Kumitat ta’ Tmexxija. 

(i) Parteċipant jista’ jiddepożita l-ammont 
sћiћ tar-Riżerva direttament fl-Iskema, u 
f’dak il-każ dak id-depożitu jkun akkont tal-
passiv tal-parteċipant taћt ir-regolament 16, u 
d-disposizzjonijiet ta’ din l-Iskeda gћandhom meta 
jkun jgћodd ikunu wkoll japplikaw gћal dak id-
depożitu.  M’gћandu jitћallas ebda mgћax mill-
Iskema lill-parteċipant dwar depożitu bћal dak.

6.  Kundizzjonijiet oћra

(a) Istituzzjoni ta’ kreditu li tkun temmet milli tibqa’ 
parteċipant fl-Iskema ma jkollha ebda jedd gћall-ћlas lura ta’ 
xi kontribuzzjoni mћallsa fl-Iskema. 

(b) Parteċipant gћandu jippreżenta lill-Kumitat ta’ 
Tmexxija sa mhux iżjed tard mill-1 ta’ April ta’ kull sena 
dikjarazzjoni dettaljata dwar il-kontribuzzjonijiet tiegћu 
u r-Riżerva.  Dik id-dikjarazzjoni gћandha tkun iffirmata 
mir-rappreżentant awtorizzat tal-parteċipant u ċertifikata 
mill-awdituri maћtura tal-parteċipant.  Dwar ir-Riżerva, id-
dikjarazzjoni gћandha wkoll tinkludi l-valur nominali u tas-
suq ta’ l-assi tar-Riżerva, il-kompożizzjoni tagћhom, kif ukoll 
skeda tad-data ta’ maturità u likwidità skond it-tip ta’ kull 
assi.”.

17.  It-Tielet Skeda li tinsab mar-regolamenti prinċipali 
gћandha titћassar.

Iћassar it-Tielet 
Skeda li tinsab mar-
regolamenti prinċipali.


